
“Кояш гомере телим”
Бәйрәм үткәреләчәк зал матур итеп бизәлгән. Шарлар эленгән, чәчәк букетлары куелган. “Кояш гомере телим мин, әнием сиңа...!” дигән исем астында плакат эленгән. Әниләр турында җыр музыкасы яңгырый.
 
Укытучы. Хәерле көн, хөрмәтле әниләр! Март – язның беренче ае. Ул җиргә яшәрү, матурлану, яңару алып килә. Гүзәллек арасында һәрвакыт мәхәббәт яши. Ана һәм бала. Бер – берсе өчен яралган бу җаннар иркә язның беренче таңын хәтерләтә. Кадерле әниләребез, бүген сезнең бәйрәм – 8 Март бәйрәме. Сезне барыгызны да чын күңелдән котлыйбыз. Тормыш юлларыгыз сикәлтәсез, тигез, гомер күгегез кояшлы, якты һәм җылы булсын.

Ягымлы, әниләребез. Бүген безнең кичәбез “Кояш гомере телим мин, әнием сиңа...!” исеме астында узачак. Балалар белән укытучылар арасында ярыш-уен үткәреп алабыз
1 укучы: Күмәкләшеп без дә, дуслар,
Җырлап алыйк, әйдәле.
Котлы булсын, гөрләп торсын
Әниләрнең бәйрәме.
Туган ил, Ана, Икмәк – 
Бөекләрнең, бөеге.
Әнә шуларга сыенып, 
Без яшибез сөенеп.
«Кояш гомере телибез, әниләр сезгә!” җыр
2 укучы: Әни безне тудырган,
Әни безне үстергән.
Ана сөте гомерлеккә 
Җитә торган көч биргән.
Авырсаң, янда тора ул
Төн буе керфек какмый.
Үз саулыгын да кызганмый
Ул безне саклый, саклый.
3 укучы: Җиңеләйткән кебек әнкәй 
Безнең һәр бер сулышны,
Өлкән яшькә җиткәндә дә,
Без әнигә бурычлы!
Йөзең синең һәр вакытта
Балкып тора, әнием.
Аш – суыңнан тәмле исләр
Аңкып тора әнием.
4 укучы: Нинди назлы, нинди эшчән
Синең куллар әнием!
Бөтен дөнья бәйрәм итә 
Сине зурлап, әнием!
Йөрәгемнең иң түрендә 
Иң кадерле әнием!
Яхшылыкта, яманлыкта
Әниемә тиң – илем!
1 нче конкурс
“Әйдәгез танышыйк”
Командаларгага исемнәр бирү.
Һәр уен вакытында әниләр турында җыр яңгыратыла

2 нче конкурс
“Әниләр турында шигырь”
Әниләр турында шигырь сөйләү, һәр командадан берне үзләре иҗат итәләр.
·  Әниләребезгә багышлап язылган шигырьләрне китапчыкка урныштырырбыз әле.
3 нче конкурс
“Ашыгыч ярдәм”
1. Сезнең балагыз озак йоклап, мәктәпкә соңга калган. Сезнең нишлисез?
2. Сез дәрестә икеле алгансыз, әниегезгә ничегрәк аңлатыр идегез.

4 нче конкурс
“Әйберне таны”
Күз бәйләп, алда куелган 4 әйберне таный белергә тиеш.
5 нче конкурс
“ Апельсин”

Кайсы команда беренче ашап бетерә. (алма, мандарин белән дә алыштырырыга мөмкин.
6 нчы конкурс
“Актаныш”
Актаныш сүзендәге хәрефләрдән сүзләр төзергә.
7 конкурс.

 “Урындык уены”.
 музыка туктагач аталган әйберне эзләп табарга тиешсез.
"Сорау-җавап” уены.
Әниләр, акчаларны саный-саный (кәгазь битләрен) укытучының сорауларына җавап бирергә һәм хисапта ялгышмаска тиеш.
Сораулар: 
         .Сезгә ничә яшь?

· Балагызның әтисе ни исемле?

· Балагыз ничәнче сыйныфта укый?

· Ничәнче размер аяк киеме киясез?

· Йорт хайваннары асрыйсызмы?

· Кыз фамилиягез ничек?

· Яраткан җырчыгыз кем? һ.б. ш.
“Иң тапкыр әни, иң зирәк бала” бәйгесе
I командага сораулар: 
1. Башкортстан Республикасының башкаласы ? (Уфа)

2. Татарстан Республикасы гербында нинди җәнлек сурәтләнгән? (Барс)

3. 30 нчы август көне нинди бәйрәм? (Республика көне)

4. Тукайны Кырлайда тәрбияләгән кешенең исеме ?(Сәгъди)

5. Сумкалы хайван (көнгерә) 

6. Дәрескә чакыру сигналы? (звонок)

7. Ак сыртлы кошның исеме? (саескан)

8. Чуар тавыкның әби белән бабайга биргән вәгъдәсе (Күкәй салам, ди).

9. Кызыл түшле кош (кызылтүш)

10. Агачның мунчада тәнгә ябыша торган өлеше (яфрак)

II командага сораулар:
1. Татарстан Республикасы флагында нинди төсләр бар? (яшел, ак, кызыл)

2. Кукмара районы гербында нәрсә сурәтләнгән? (итек) 

3. Буратино нәрсәдән эшләнгән? (агачтан)

4. Әкиятләр гадәттә ничек башлана? (Борын- борын заманда...)

5. Юллы майка кигән ат (зебра)

6. Әниеңнең әнисе (әби)

7. Кипкән виноград (йөзем)

8. Кайсы агачның кәүсәсеннән мунчала ясыйлар? (юкә)

9. Г.Тукайның туган авылы? (Кушлавыч)

10. Явыз бүре ничә кәҗә бәтиен ашамакчы булган? (7)

Укытучы. Кадерле әниләр, сезнең алда без баш иябез. Безгә шундый күп шатлык, елмаю бүләк иткән өчен бик зур рәхмәт. Сезгә ничә яшь булса да, күңелегез белән һәрвакыт яшь, чибәр, мөлаем бала булып калыгыз. Барыгызга да зур уңышлар, шатлыклар телибез. Балаларыгызның игелеген күреп озын-озак яшәргә язсын.

Әниләргә балалар бүләкләрен тапшыралар. Котлау сүзләре яңгырый.

Бәйрәм чәй табыны артында дәвам итә.


